Түләүсез юридик ярдәм күрсәтү буенча гомуми мәгълүмат

I. Түләүсез юридик ярдәм күрсәтү тәртибе һәм очраклары
 “Татмедиа” республика матбугат һәм массакүләм коммуникацияләр агентлыгы, алга таба текстта – Агентлык, тарафыннан түләүсез юридик ярдәм “Россия Федерациясендә түләүсез юридик ярдәм турында” Федераль закон һәм “Татарстан Республикасында гражданнарга түләүсез юридик ярдәм күрсәтү турында”  Татарстан Республикасы Законы нигезендә күрсәтелә.

Агентлык дәүләт түләүсез юридик ярдәм күрсәтү системасында катнаша һәм Агентлык карамагына кертелгән мәсьәләләр буенча телдән һәм язмача консультацияләр бирү рәвешендә гражданнарга түләүсез юридик ярдәм күрсәтә. 

 Граждан түләүсез юридик ярдәм күрсәтүне сорап Агентлыкка язмача яисә электрон документ рәвешендә, шулай ук  гражданнарны кабул итү кысаларында телдән мөрәҗәгать итәргә мөмкин.
Агентлык тарафыннан түләүсез юридик ярдәм Россия Федерациясе законнарында һәм Татарстан Республикасы законнарында граждан мөрәҗәгатьләрен карау өчен билгеләнгән тәртиптә күрсәтелә.

Түләүсез юридик ярдәм күрсәтү өчен Агентлык тарафыннан гражданнарны шәхси кабул итү һәр чәршәмбе 15.00–17.00 сәгатьләрдә Казан шәһәре, Декабристлар урамы, 2 нче йорт, 6 кат, 4 кабинетта алдан язылып башкарыла. Алдан язылу өчен телефон: һәр дүшәмбе (бәйрәм көннәреннән тыш) (843) 222-09-84 ( өстәмә 1805, 1130)

Түләүсез юридик ярдәм алу өчен түбәндәге документлар кирәк:
паспорт яисә шәхесне таныклый торган башка документ күчермәсе;

гражданның түләүсез юридик ярдәм алу хокукына ия категориягә керүен раслый торган документлар.

 Язмача мөрәҗәгатьне түбәндәге адреска җибәрергә кирәк: 420066, ТР, Казан шәһәре, Декабристлар урамы,  2 нче йорт, электрон документ рәвешендәге мөрәҗәгатьләр өчен E-mail: ra.tatmedia@tatar.ru.

Татарстан Республикасы Президентының 2013 елның 24 маендагы ПУ-444 номерлы Указы белән расланган Татарстан Республикасы территориясендә дәүләт түләүсез юридик ярдәм күрсәтү системасында катнашучыларның үзара эшчәнлек тәртибенең 15 пункты нигезендә, граждан (аның законлы вәкиле) тарафыннан куелган мәсьәләне хәл итү дәүләт түләүсез юридик ярдәм күрсәтү системасында катнашучы башка орган компетенциясендә булса, гражданга мөрәҗәгать иткән көнендә, шәхсән үзе мөрәҗәгать иткән очракта, бу мәсьәлә буенча кемгә мөрәҗәгать итәргә кирәклеге аңлатыла.

 

II. Гражданнарга Россия Федерациясе законнары белән гарантияләнгән хокукларның, ирекләрнең һәм законлы мәнфәгатьләрнең асылы, аларны гамәлгә ашыру чикләре, үтәү һәм яклау ысуллары, гражданнар йөкләмәләренең асылы һәм мондый йөкләмәләрне үтәү чикләре
 1. Мөрәҗәгать итә алу хокукының асылы түләүсез нигездә, ирекле һәм ихтыярый шәхсән үзе (вәкил аша) телдән мөрәҗәгать итә алу, шулай ук Агентлыкка язмача яисә электрон документ рәвешендә мөрәҗәгать җибәрә алу хокукында чагыла.

2. Гамәлгә ашыру чикләре: гражданнарның мөрәҗәгать итә алу хокукыннан файдалануы башка затларның хокукларын һәм ирекләрен бозарга тиеш түгел.

3. Гамәлгә ашыру  ысулы:

мөрәҗәгатьне гражданның язма рәвештә (электрон документ рәвешендә)  җибәрү яисә  шәхсән үзе (вәкиле аша) китерү юлы белән;

гражданны шәхси кабул итү юлы белән.

4. Мөрәҗәгать итү хокукын яклау буенча түбәндәгеләр гарантияләнә:

Агентлык эшчәнлеген (вазыйфаи затны) тәнкыйтьләп  йә үзенең хокукларын, ирекләрен һәм законлы мәнфәгатьләрен, башка затларның хокукларын, ирекләрен һәм законлы мәнфәгатьләрен торгызу яки яклау максатларында Агентлыкка мөрәҗәгать итүгә бәйле рәвештә гражданны эзәрлекләү тыела;
мөрәҗәгатьтә булган белешмәләрне, шулай ук, гражданның үз рөхсәтеннән башка аның турындагы белешмәләрне тарату тыела;

мөрәҗәгать буенча кабул ителгән карарга яисә мөрәҗәгатьне административ тәртиптә  карауга бәйле гамәлләргә (гамәл кылмауга) гамәлдәге законнар нигезендә  шикаять белән мөрәҗәгать итү мөмкинлеге бирелә.
 5. Түләүсез юридик ярдәм күрсәтү кысаларында гражданнарның Агентлыкка мөрәҗәгать итү хокукын гамәлгә ашыруга бәйле йөкләмәләре мондый мөрәҗәгатьләргә түбәндәге таләпләрнең үтәлүендә чагыла: 

язмача мөрәҗәгатьтә Агентлык исеме йә тиешле вазыйфаи затның исеме, фамилиясе, атасының исеме, йә тиешле затның вазыйфасы күрсәтелә; 

язмача мөрәҗәгатьтә  мөрәҗәгать итүченең фамилиясе, исеме, атасының исеме (булган очракта), җаваплар, мөрәҗәгатьне башка җиргә юллау турында хәбәрнамәләр җибәрелергә тиешле почта адресы күрсәтелә;

тәкъдимнең, мөрәҗәгатьнең яисә шикаятьнең асылы аңлатыла, гражданның имзасы һәм дата куела;

үзенең дәлилләрен раслау кирәк булган очракта, граждан мөрәҗәгатькә  кирәкле документларны һәм материалларны, йә аларның күчермәләрен кушымта итеп җибәрә;
электрон документ рәвешендәге мөрәҗәгатьтә фамилия, исем, атасының исеме (булган очракта), җавап электрон документ рәвешендә җибәрелергә тиеш булса – электрон почта адресы, җавап язмача җибәрелергә тиеш булса – почта адресы күрсәтелергә һәм тәкъдимнең, мөрәҗәгатьнең, шикаятьнең асылы аңлатылырга тиеш;

үзенең дәлилләрен раслау кирәк булган очракта, граждан кирәкле документларны һәм материалларны электрон рәвештәге мөрәҗәгатькә кушып, йә бу документларны һәм материалларны яки аларның күчермәләрен язмача җибәрә.

 

III. “Татмедиа” республика матбугат һәм массакүләм коммуникацияләр агентлыгының компетенциясе һәм эшчәнлек тәртибе, вазыйфаи затларның вәкаләтләре  
Агентлыкның компетенциясе һәм эшчәнлек тәртибе, вазыйфаи затларның вәкаләтләре “Татмедиа” республика матбугат һәм массакүләм коммуникацияләр агентлыгы мәсьәләләре” турында Татарстан Республикасы Министрлар Кабинетының 2012 елның 24 октябрендәге 902 номерлы карары белән расланган  Агентлык турында нигезләмәдә билгеләнгән.
 
 IV. Дәүләт хезмәтләре күрсәтү тәртибе
Агентлык тарафыннан дәүләт хезмәтләре күрсәтелми.
 V. “Татмедиа” республика матбугат һәм массакүләм коммуникацияләр агентлыгы, шулай ук аның вазыйфаи затлары  карарларына һәм гамәлләренә (гамәл кылмауга) шикаять белдерү нигезләре, шартлары һәм тәртибе

Граждан Агентлык, Агентлыкның вазыйфаи затлары (алга таба – вазыйфаи зат)  карарларына һәм гамәлләренә (гамәл кылмауга) судка кадәр (судтан тыш) һәм суд тәртибендә шикаять белдерергә мөмкин.

Агентлык  карарларына һәм гамәлләренә (гамәл кылмауга) судка кадәр (судтан тыш) шикаять – Татарстан Республикасы Министрлар Кабинетына, ә вазыйфаи затларга карата Агентлык җитәкчелегенә тапшырыла.

Гражданның конкрет вазыйфаи затларның карарларына, гамәлләренә (гамәл кылмавына) ризасызлык белдергән мөрәҗәгате  тикшерү һәм җавап әзерләү өчен шул ук вазыйфаи затларга җибәрелә алмый. Әгәр бу шартны үтәү мөмкин булмаса,  мөрәҗәгать, тиешле карарга яисә гамәлгә (гамәл кылмауга) шикаятьне билгеләнгән тәртиптә суд аша хәл итү хокукын аңлатып, гражданга кире кайтарыла.

Шикаятьнең Агентлыкка керүе судка кадәрге (судтан тыш) ризасызлык белдерүнең башы дип кабул ителә.  
Гражданнарның шикаятьләрне тапшыру һәм юллау ысулы, язмача шикаятьләргә таләпләр, шулай ук  язмача һәм телдән кергән шикаятьләрне карау тәртибе “Россия Федерациясендә граждан мөрәҗәгатьләрен кару тәртибе турында” 2006 елның 2 маендагы 59-ФЗ номерлы Федераль законда билгеләнгән.
Агентлык карарларына, гамәлләренә (гамәл кылмауга) шикаять Россия Федерациясе административ суд эше кодексының “Дәүләт органнары, җирле үзидарә органнары, аерым дәүләт вәкаләтләре яисә башка гавами вәкаләтләр бирелгән башка дәүләт органнары, оешмалар, дәүләт һәм муниципаль хезмәткәрләр карарларына, гамәлләренә (гамәл кылмауга) дәгъва белдерү турында административ эшләр буенча суд эшләре” турындагы 22 бүлеге нигезендә бирелә.
 VI. Гражданнарның юридик әһәмиятле гамәлләр кылу тәртибе һәм мондый гамәлләр кылганда җибәрелә торган бер типтагы юридик хаталар

Түләүсез юридик ярдәм күрсәтү кысаларында Агентлыкның гражданнар белән үзара эшчәнлеге гражданнарның язмача һәм телдән мөрәҗәгать итүләреннән гыйбарәт. 
Әлеге үзара эшчәнлек, шул исәптән гражданнарның юридик әһәмиятле гамәлләр кылу тәртибе “Россия Федерациясе гражданнары мөрәҗәгатен карау тәртибе турында” 2006 елның 2 маендагы 59-ФЗ номерлы Федераль законда билгеләнгән.
Гражданнар юридик әһәмиятле  гамәлләр кылганда җибәрелә торган бер типтагы юридик хаталар:
гражданның мөрәҗәгатендә фамилиясе һәм җавап җибәрергә почта адресы (электрон почта адресы) булмау;

язмача текстны укып булмау;

элек алынган мөрәҗәгатьләре буенча берничә тапкыр җентекле җавап җибәрелгән булуга карамастан,  гражданның кабат язмача мөрәҗәгать итүе һәм мөрәҗәгатьтә яңадан-яңа дәлилләр китерүе;
мөрәҗәгатьтә бәян ителгән мәсьәләләрнең Агентлык компетенциясендә булмавы.

